
1. Ընդհանուր դրույթներ
Սույն փաստաթղթում սահմանվում են միջուկային տեղակայանքների նախագծմանը ներկայացվող անվտանգության պահանջները:

Այս պահանջները կիրառվում են միջուկային տեղակայանքների կենսական բոլոր ցիկլերի համար՝ հրապարակի ընտրություն, նախագծում, կառուցում, շահագործման հանձնում, շահագործում եւ շահագործումից հանում:  

Այս պահանջները մշակվել են գիտության եւ տեխնիկայի ժամանակակից մակարդակին համապատասխան` հաշվի առնելով Ատոմային էներգիայի միջազգային գործակալության, եվրամիության եվ ԱՄՆ միջուկային եվ ճառագայթային անվտանգության ստանդարտներն ու չափանիշները : 

2. Հասկացություններ

Փաստաթղթում տրված են կիրառվող տերմիններն ու հասկացությունները դրանց բացատրություններով:

3.  Անվտանգության ապահովման սկզբունքները ու նպատակները

Անվտանգության հիմնական նպատակն է ապահովել մարդկանց եւ շրջակա միջավայրի պաշտպանությունը իոնացնող ճառագայթման վնասակար ազդեցությունից: 

Միջուկային տեղակայանքի անվտանգությունը պետք է ապահովվի տեղակայանքի շագագործման բոլոր ռեժիմներում, ապահովելու  ճառագայային  ազդեցությունը հնարավոր ցածր մակարդակի վրա, ինչպես նաեւ պահպանելով անձնակազմի եւ բնակչության համար սահմանված ներքին եւ արտաքին ճառագայթահարման մակարդակները: 
3.1 Նախագծային խոր էշելոնային պաշտպանությունը
Խոր էշելոնային պաշտպանության սկզբունքը միջուկային տեղակայանքի անվտանգության ապահովման հիմնական սկզբունքն է, որը ենթադրում է պաշտպանության արգելքների ներդրում՝ շրջակա միջավայր ճառագայթային արտանետումը կանխարգելելու համար: 

Միջուկային տեղակայանքի նախագծում պետք է նախատեսվեն պաշտպանության մակարդակներ՝ վթարների կանխարգելման նպատակով, ինչպես նաեւ համապատասխան պաշտպանության ապահովում՝   կանխարգելման ձախողման դեպքում: Բացի այդ նախագծում պետք է նախատեսվեն բազմաթիվ միջոցառումներ՝ անվտանգության հիմնական գործառույթների իրականացումն ապահովելու համար: 
3.2  Անվտանգության գործառույթները
Միջուկային տեղակայանքների շահագործման ժամանակ նախագծային վթարներից առաջ եւ հետո, ինչպես նաեւ որոշ արտանախագծային վթարների դեպքում, իրականացվում են անվտագնության երեք հիմնական գործառույթներ.  

· Ռեակտիվության հսկում,

· Ակտիվ գոտու մնացորդային ջերմահեռացում,

· Ռադիոակտիվ նյութերի տարածման կանխարգելում եւ շահագործման ժամանակ առաջացած արտանետումների վերահսկում, ինչպես նաեւ արտանետումների սահմանափակում: 
3.3  Համակարգերի, սարքերի եւ բաղադրամասերի ծերացման անվտանգության գործոնները
Միջուկային տեղակայանքի նախածգում պետք է նախատեսել անվտանգության տեսակետից կարեւոր համակարգերի, սարքերի եւ բաղադրամասերի ծերացման գործոններ: Պետք է հաշվի առնել համակարգերի, սարքերի եւ բաղադրամասերի ծերացման եւ մաշվածության համապատասխան մեխանիզմները ու ծերացման հետ կապված հնարավոր վատթարացումները՝ ապահովելու համակարգերի, սարքերի եւ բաղադրամասերի կողմից համապատասխան գործառույթների կատարումը՝ միջուկային տեղակայանքի շահագործման ժամանակ:

3.4 Վթարների կանխարգելում ու տեղայնացում
Նախագծում պետք է նախատեսել միջուկային տեղակայանքի անվտանգ շահագործումը մի շարք պարամետրերի սահմաններում (ճնշում, ջերմաստիճան, հզորություն եւ այլն): Նախագծում պետք է հաշվի առնվի արտանախագծային վթարին հակազդումը, ապահովելով տեղակայանքի անվտանգ շահագործումը ու կանգառը:  
Պետք է կազմել պաստուլացված վթարների ցանկ՝ ապահովելու, որ վթարները, որոնք կարող են առաջացնել լուրջ հետեւանքներ եւ որոնց տեղի ունենալու հավանականությունը բարձր է, հաշվի են առնված նախագծում: Պետք է ընտրել պոստուլացված ելակետային վթարներ, որոնք կապված են անվտանգության բոլոր գործառույթների, ինչպես նաեւ անվտանգության տեսակետից կարեւոր համակարգերի, սարքերի եւ բաղադրամասերի հետ:
Անվտանգության տեսակետից կարեւոր համակարգերը, սարքերը եւ բաղադրամասերը պետք է նախագծված եւ տեղադրված լինեն այնպես, որպեսզի նվազագույնի հասցվի հրդեհների եւ պայթյունների հետեւանքով առաջացած արտաքին կամ ներքին պատահարների հավանականությունը եւ ազդեցությունը: Պետք է տեղադրվի հակահրդեհային համակարգ: 
Պետք է ապահովվի ԱԷԿ-ի կանգառը, մնացորդային ջերմահեռացումը, ռադիոակտիվ նյութերի ու տեղակայանքի մոնիթորինգը միջուկային տեղակայանքի կառավարման վահանակից:

Միջուկային տեղակայանքի նախագծում պետք է նախատեսվեն ներքին վտանգներից պաշտպանության (օրինակ՝ ջրհեղեղ, խողովակաշարի վնասում, համակարգերից կամ հրապարակում տեղադրված սարքավորումների խափանման արդյունքում առաջացած արտահոսք եւ այլ) պահանջներ: Պետք է նախատեսվեն համապատասխան կանխարգելիչ միջոցառումներ, ինչպես նաեւ վթարի հետեւանքները տեղայնացնելու միջոցառումներ: Որոշ արտաքին ու ներքին պատահարների փոխգործակցության արդյունքում կարող են առաջանալ հրդեհներ ու ջրհեղեղ, որը նույնպես պետք է հաշվի առնել միջուկային տեղակայանքի նախագծում: 
Պետք է ձեռնարկել պոստուլացված ելակետային վթարներին հակազդման հետ կապված միջոցառումներ, անվտանգության որոշ համակարգերի գործարկումը ավտոմատ կերպով: 

Պետք է ձեռնարկել միջոցառումներ պաշտպանելու անվտանգության համակարգերը ծանր վթարների ժամանակ: Մասնավորապես, միջոցառումները պետք է ուղված լինեն ծանր վթարների ճառագայթային հետեւանքները մեղմելու համար: Այդ միջոցառումները ներառում են, տեխնոլոգիական ընթացակարգեր, վթարի կառավարման ընթացակարգ եւ այլն:  

Շահագործող կազմակերպությունը շահագրգիռ մարմինների հետ համատեղ պետք է մշակի անձնակազմի եւ բնակչության պաշտպանության պլան՝ միջուկային եւ ճառագայթային վթարների, ներառյալ ծանր վթարների, դեպքում:  Պետք է պարբերաբար անցկացնել վթարային վարժանքներ ստուգելու պաշպանության պլանների համապատասխանությունը:
4. Անվտանգության գնահատում

Միջուկային տեղակայանքի նախագծում պետք է նախատեսվի անվտանգության կոմպլեքս գնահատման անցկացում՝ որոշելու ճառագայթահարման բոլոր աղբյուրները, ինչպես նաեւ  անձնակազմի ու բնակչության ճառագայթահարման դոզան: Գնահատումը պետք է ներառի նախագծային ու արտանախագծային վթարների դետերմինիստիկ վերլուծություն եւ ծանր վթարների հավանականային վերլուծություն:

Անվտանգության գնահատման մեջ պետք է դիտարել հետեւյալ դասերի ելակետային պատահարները.
· Միջուկային տեղակայանքի շահագործման շահագործման բոլոր ռեժիմները.
· Միջուկային տեղակայանքի աշխատանքը բնականոն շահագործման ժամանակ սպասվող խախտումների դեպքում.
· Նախագծային վթարներ.
· Արտանախագծային վթարներ.
· Վթարային հետեւանքներ, որոնք կարող են հանգեցնել ծանր վթարի:

5. Սարքավորումների դասակարգումը անվտանգության տեսակետից
Անվտանգության տեսակետից կարեւոր բոլոր համակարգերը, սարքերը եւ բաղադրամասերը, այդ թվում հսկման ու չափման սարքերը, պետք է դասակարգվեն, հաշվի առնելով դրանց գարծառույթները եւ անվտանգության ապահովման տեսակետից դրանց կարեւորությունը: 

Համակարգերը, սարքերը եւ բաղադրամասերը, պետք է նախագծվեն, կառուցվեն եւ պահապնվեն այդպես, որպեսզի դրանց որակը ու հուսալիությունը համապատասխանի այդ դասակարգմանը:

Անվտանգության տեսակետից կարեւոր բոլոր համակարգերի, սարքերի եւ բաղադրամասերի դասակարգման մեթոդը պետք է հիմնված լինի դետերմինիստիկ մեթոդի վրա, լրացվի հավանականային մեթոդով, հաշվի առնեռլով հետեւյալ գործոնները՝
· Անվտանգության գործառույթի իրականացում ըստ համակարգերի, սարքերի եւ բաղադրամասերի
· Անվտանգության գործառույթի կատարման խափանման դեպքում առաջացած հետեւանքները,
· Անվտանգության համակարգերի, սարքերի եւ բաղադրամասերի գործարկման  հաճախականությունը,
· Պոստուլացված ելակետային վթարից հետո այն ժամանակահատվածը, երբ սարքավորումը պետք է կատարի անվտանգության գործառույթը: 

Նախագծային փաստաթղթերում պետք է կատարվեն համապատասխան նշումներ անվտանգության տեսակետից կարեւոր բոլոր համակարգերի, սարքերի եւ բաղադրամասերի դասակարգման մասին: 

6. Համակարգերի, սարքերի եւ բաղադրամասերի անվտանգության ապահովման պահաջները 
Համակարգերի, սարքերի եւ բաղադրամասերի համար սահմանված նախագծման տեխնիկական կանոնները պետք է համապատասխանեն օրենսդրությամբ սահմանված չափանիշներին կամ միջազգային ընդունված նորմերին: 
Նախագծում պետք է նախատեսվեն անվտանգության հսկողության համակարգեր, ապահովելու միջուկային տեղակայանքի վթարային ու հուսալի կանգառը, ինչպես նաեւ անվտանգ պայմանների ապահովումը բնականոն շահագործման ռեժիմում ու նախագծային վթարների ժամանակ: 

Պետք է սահմանվեն համակարգերի, սարքերի եւ բաղադրամասերի որակավորման ծրագիր՝ հաստատելու, որ անվտանգության տեսակետից կարեւոր բոլոր համակարգերը, սարքերը եւ բաղադրամասերը կարող են կատարել իրենց գործառույթները միջուկային տեղակայանքի շահագործման ամբողջ ժամանակահատվածում: 

Միջուկային տեղակայանքի նախագծում պետք է նախատեսել միջոցառումներ՝ ընդհանուր պատճառով տեղի ունեցած վթարից համակարգերը, սարքերը եւ բաղադրամասերը կանխելու / պաշտպանելու համար: 

Շահագործող կազմակերպությունը պետք է մշակի ֆիզիկական պաշտպանության ծրագիր  ըստ կարգավորող մարմնի կողմից սահմանված պահանջների:

7. Ռադիոակտիվ թափոնների կառավարումը
Ռադիոակտիվ թափոնների կառավարման համակարգը պետք է նախագծված լինի միջուկային տեղակայանքի շահագործման բոլոր ռեժիմներում  առաջացած պինդ, հեղուկ, գազային ռադիոկտիվ թափոնների բաղադրության ու քանակի վերլուծության հիման վրա: 

Միջուկային տեղակայանքի նախագծում պետք է նախատեսել պինդ ռադիոակտիվ թափոնների ժամանակավոր պահեստարան: 

8. Վառելիքի հետ կապված աշխատանքներ
Միջուկային տեղակայանքի նախագծում պետք է նախատեսվեն միջոցառումներ ճառագայթահարված եւ չճառագայթահարված վառելիքի հետ աշխատանքների կատարման համար՝ ըստ սահմանված պահանջների ու չափանիշների: 
Պետք է հիմնավորել ճառագայթահարված վառելիքի պահեստավորման համար նախատեսված կառույցների տարողությունը, հաշվի առնելով ցանկացած ժամանակ ռեակտորից վառելիքը ամբողջովին հեռացնելու հնարավորությունը:  

9. Ճառագայթային պաշտպանություն
Ճառագայթային պաշտպանության ապահովման նպատակով միջուկային տեղակայանքի նախագծում պետք է սահմանվեն իոնացնող ճառագայթման իրական ու պոտենցիալ աղբյուրները եւ պետք է նախատեսել դրանց օգտագործման հետ կապված վարչարարական եւ տեխնիկական հսկողության միջոցառումներ:
Անձնակազմի մուտքը տարածքներ, որտեղ առկա է բարձ դոզա կամ ճառագայթային աղտոտվածությամբ տարածքներ, պետք է հսկվի հատուկ սարքերի օգնությամբ: 

Միջուկային տեղակայանքի նախագծում պետք է նախատեսել օդափոխման ու օդամաքրման համակարգեր: 

Պետք է նախատեսվի ճառագայթային մոնիթորինգի ավտոմատ համակարգ՝ անհատական մոնիթորինգ ու աշխատատեղի մոնիթորինգ կատարելու համար, ինչպես նաեւ ճառագայթային աղտոտվածությունը սահմանափակելու համար: 

10. Վթարային պատրսատվածություն
Շահագործող կազմակերպությունը պետք է ապահովի վթարային պատրաստվածության համար նախատեսված սարքեր ու սարքավորումներ՝ հսկելու վթարային իրավիճակի զարգացումը ու վթարային հակազդման կառավարումը: Միջուկային տեղակայանքի տարածքում, կառավարման վահանայից առանձին, պետք է ստեղծել վթարային հակազդման կենտրոն: Կենտրոնը պետք է ստանա միջուկային տեղակայանքի հետ կապված կարեւոր պարամետրեր, տեղեկատվություն տեղակայանքում եւ տեղակայանքի հարակից տարածքներում ճառագայթային իրավիճակի վերաբերյալ: Կենտրոնը պետք է ապահովված լինի հաղորդակցման միջոցներով՝ ապահովելու կապը տեղակայանքի տարածքում, տարածքից դուրս եւ այլ մարմինների ու կազմակերպությունները հետ, որոնք ներգրավված են վթարային հակազդման համակարգում: Պետք է նախատեսել միջոցառումներ ապահովելու անձնակազմի ու բնակչության պաշտպանությունը ծանր վթարի հետեւանքներից:
11. Որակի կառավարման համակարգը
Միջուկային տեղակայանքում պետք է ներդրվի որակի կառավարման համակարգ, որը պետք է ներառի տեղակայանքի նախագծման կառավարման, իրականացման ու գնահատման բորոլ գործընթացները: 

Նախագծումը, ներառյալ հետագա փոփոխությունները կամ անվտանգության բարձացման միջոցառումների իրականացումը, պետք է կատարվի ըստ սահմանված ինժեներական ստանդարտների:
